
Testament, seigné

Ciiij.XX x.

Au nom de dieu soict sachent tous presans
et advenir que l an mil six cens quarante neuf & le
cinquiesme jour du mois d aoust appres midy regnant louis
&a dans la ville de villemur et maison du testateur cy
apres nomme au dioceze bas montauban e(t )sen(echau)cee de tholouze
estably en personne ysac seigne marchant dud(it)
villemur lequel gisant dans son lict en la salle basse
de sad(ite) maison dettenu de certaine maladie corporelle
toutesfois dieu graces bien voyant oyant parlant et
estant en ses bons sens jugemant memoire et
cognoissance considerant n( )y avoir rien de plus certain
que la mort ny de lus incertain que l( )heure, de( )gre
non induict ny suborne de personne ainsy qu( )a dict
mais de sa siance certaine a( )faict et ordonne son
testament non cupatif en la forme suivante /
premieremant a recommande son ame a dieu le
pere tout puissant le priant de tout son coeur luy vouloir
fere pardon et remission de toutes ses fautes et
peches et voulloir colloquer son ame en son paradis
celeste pour l amour de son bien aime fils nostre
seigneur jesus christ item a volleu et ordonne
veut et ordonne ledict testateur que appres que son ame
sera sepparée de son corps qu( )icelluy soict chrestiennemant
ensepvely au simettiere sainct jean dud(it) villemur
selon l( )ordre observe en la religion refformee dont

dont il faict profession a dict et declaire le testateur
que tous et checungs les meubles dont la( )jouissance feust
baillée a( )ysabeau de custos sa mere tant par luy que
par hillaire e(t )jean seignes ses freres expeciffies
dans le contract entr( )eux passe rettenu par moy no(tai)re
le vingt huictiesme juing mil six cens trente neuf ont
este apportes par sadicte mere dans sad(ite) maison et y
sont encore presantemant c( )est pourquoy icelle
sa mere les pourra prendre et rettirer quand bon luy
semblera sans qu( )en cella ses enfans et hoirs cy appres
nommes luy puissent donner empechemant quelconque
sans prejudice toutesfois de la propriette d( )iceux suivant
et conformemant aud(it) contract comme aussy a( )dict
et declaire le testateur ne voulloir faire aucungs leguatz
mais en tous et checungs ses biens meubles
immeubles noms droictz voix et actions presans et
advenir ou que soient et en quoy que consistent a faictz
institues et de sa propre bouche nommés ses heretiers



universelz et generaux assavoir jean e(t )pierre
seignes ses enfans legitimes et naturelz et de feu(e)
marye de coderc sa femme a( )partir et divizer entr( )eux
en deux lotz et portions esgalles et checung de sa
part en jouir faire et dispozer a( )sés plaizirs e
volontes et parce que sesdictz enfans sont
en age pupillaire le testateur a( )pourveue de tutrisse et

Ciiij.XX xi.

et administraresse legitime de leurs personnes et biens
la susd(ite) ysabeau de custos sa mere la suppliant d( )en
oulloir prendre la charge et de soigner l ung et l autre avec
affection comme elle a( )tousjours faict jusques a( )presant
et en cas ladicte de custos sa mere viendroict a deceder
avant que sesdictz enfans ayent atteint l age de quatorze
ans aud(it) cas le testateur pourvoict de tuteurs et
administrateurs a sesd(its) enfans des personnes des
susd(its) hilaire e(t )jean seignes ses freres avec priere d( )en
voulloir prendre la charge soudain apres le deces
de( )leur dicte mere sans aucune formalitte de justice
pour esviter frais a sesd(its) enfans et tel a dict
estre son testament que veut que baille et soict valable
par droict de testament ou de codicille ou de donnation faicte
a cauze de mort ou dispozition de derniere vollonte e(t )par tout
autre droict uz et coustume que mieux pourra valloir
cassant revoquant et annullant toutes ses autres
precedantes dispozitions qu( )il pourroict avoir cy devant
faictes & affin que cestuy cy ne puisse estre revoque
a( )pris et requis les tesmoings par luy faictz appeller
d en estre memoratifs & a( )requis instrumant en estre
rettenu ce qu( )a este faict en presance de
m(aîtr)e jean furbeyre docteur ez droictz advocat en la cour
m(aîtr)e anthoine regis notaire royal, jaques richard 
]daniel[ pierre boulous, jean dugry marchans jean vidal

e(t )jaques bromet tailleur d habitz rezidans audict
villemur signes ]avec[ ledict testateur a dict ne pouvoir
signer a cause de sa grand maladie et foiblesse de nerfz

J. Furbeire, p(rese)nt                         Richard, presant

        Regis, p(rese)nt      J. Vidal, present        Dugry 

      Bromet             Boulous, p(rese)nt

                           (Le notaire n'a pas plus signé l'acte que les précédents et les suivants)

x. a hilaire
   seigne

